 (
201
6 թ
վականի
ՏԱՐԵԿԱՆ
 
ՀԱՇՎԵՏՎՈՒԹՅՈՒՆ
Ը
 
ԵՎ 
ՀԱՇՎԵԿՇԻՌԸ
 
) (
ՏՆՕՐԵՆ՝
  
 ՆՈՒՆԵ
 
 ՄԿՐՏՉՅԱՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ
 ՆԱԽԱՐԱՐՈՒԹՅՈՒՆ
«ՀԱՎԱՏԱՐՄԱԳՐՄԱՆ ԱԶԳԱՅԻՆ ՄԱՐՄԻՆ»
ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ
ԵՐԵՎԱՆ
հունվար
, 201
7
)

[image: ]

1. Ներածություն

«Հավատարմագրման մասին» ՀՀ օրենքի համաձայն, Հավատարմագրման ազգային մարմինը Հայաստանի Հանրապետությունում համապատասխանության գնահատման մարմիններ հավատարմագրող միակ մարմինն է, որը ստեղծվելով  ՀՀ կառավարության 2012թ. հուլիսի 19-ի N 890-Ն որոշմամբ, իր գործունեությունը սկսել է 2012թ. դեկտեմբերից: Իրեն վերապահված իրավասությունների շրջանակներում «Հավատարմագրման ազգային մարմին» ՊՈԱԿ-ը ապահովում է հավատարմագրման գործընթացի իրականացումը, մասնավորապես` ընդունում, գրանցում է հավատարմագրման հայտը, իրականացնում է հավատարմագրմանը հավակնող համապատասխանության գնահատման գործունեություն իրականացնող ֆիզիկական ու իրավաբանական անձանց (համապատասխանության գնահատման մարմինների, այսուհետ` ՀԳՄ) կողմից ներկայացված հավատարմագրման փաստաթղթերի փորձաքննություն, համապատասխանության գնահատում` ըստ ՀԳՄ-ի գտնվելու վայրի, կազմակերպում է հավատարմագրման խորհրդի, հավատարմագրման տեխնիկական կոմիտեների նիստերը, որի արդյունքում ընդունվում է որոշում ՀԳՄ-ին հավատարմագրելու, հավատարմագրումը մերժելու, հավատարմագրման ոլորտը ընդլայնելու, կրճատելու, հավատարմագրման վկայագրի գործողությունը կասեցնելու, վերականգնելու, դադարեցնելու վերաբերյալ: Կազմակերպում է հավատարմագրման վերաբերյալ գիտաժողովներ, վերապատրաստման դասընթացներ և շնորհում համապատասխան վկայագրեր, տրամադրում է համապատասխանության գնահատման մարմիններին հավատարմագրման վկայագրեր, ինչպես նաև վերաձևակերպված հավատարմագրման վկայագրեր, ապահովում է հավատարմագրված ՀԳՄ-ների պարբերական, արտահերթ գնահատման իրականացումը, ապահովում է Հայաստանի Հանրապետության կառավարության կողմից սահմանված կարգով հավատարմագրված համապատասխանության գնահատման մարմինների, հավատարմագրման փորձագետների (գնահատողների) ու տեխնիկական փորձագետների, ինչպես նաև տրված համապատասխանության սերտիֆիկատների և գրանցված համապատասխանության հայտարարագրերի ռեեստրների ձևավորումը և վարումը, նշված ռեեստրներից տեղեկատվության տրամադրումը, կնքում է համագործակցության և համապատասխանության գնահատման մարմինների հավատարմագրման երկկողմանի և բազմակողմ փոխադարձ ճանաչման համաձայնագրեր, հավատարմագրման բնագավառում իրականացնում է նաև այլ գործառույթներ` «Հավատարմագրման մասին» ՀՀ օրենքին և այլ իրավական ակտերին համապատասխան, ինչպես նաև Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին համապատասխան ընդունված փաստաթղթերով սահմանված իրավունքներ և պարտականություններ: 

Հավատարմագրումը տարածվում է հետևյալ ոլորտների/ գործունեությունների վրա
	Հավատարմագրումը
	Ոլորտը/գործունեությունը
	Ստանդարտը

	Լաբորատորիաների
	Փորձարկման
	ՀՍՏ ԻՍՕ/ԻԷԿ 17025

	
	Տրամաչափարկման
	ՀՍՏ ԻՍՕ/ԻԷԿ 17025

	
	Բժշկական
	ՀՍՏ ԻՍՕ 15189

	Սերտիֆիկացման մարմինների
	Արտադրանքի 
	ՀՍՏ ԻՍՕ/ԻԷԿ 17065

	
	Անձանց
	ՀՍՏ/ԻՍՕ ԻԷԿ 17024

	
	Կառավարման համակարգերի
	ՀՍՏ/ԻՍՕ ԻԷԿ 17021

	Տեխնիկական հսկողություն իրականացնող մարմնինների
	Տեխնիկական հսկողություն
	ՀՍՏ/ԻՍՕ ԻԷԿ 17020


2. ԻՆՍՏԻՏՈՒՑԻՈՆԱԼ ԵՎ ՎԱՐՉԱԿԱԶՄԱԿԵՐՊՉԱԿԱՆ ԿԱՌՈՒՑՎԱԾՔԸ
ՀՀ էկոնոմիկայի նախարարի 2016 թվականի փետրվարի 19-ի N 122-Ա հրամանով հաստատվել է ՀԱՄ-ի հաստիքացուցակը, իսկ կառուցվածքը՝ «Հավատարմագրման ազգային մարմին» ՊՈԱԿ-ի (այսուհետև՝ ՀԱՄ) տնօրենի 2016 թվականի փետրվարի 19-ի N 3-Ա հրամանով: 
 (
Որակի մենեջեր
) (
ՏՆՕՐԵՆ
) (
Քարտուղարություն
 
)«Հավատարմագրման ազգային մարմին» ՊՈԱԿ-ի կազմակերպական կառուցվածքը  

 (
Տ
նօրենի տեղակալ
)


 (
Սերտիֆիկացման մարմինների հավատարմագրման բաժին
) (
Lաբորատորիաների, տեխնիկական հսկողություն իրականացնող մարմինների հավատարմագրման բաժին 
)


                                                                                           
                                                                                        
3. ՀԱՄ-ի կառավարման համակարգի մոնիթորինգը, արդիականացումը և գնահատումը
[bookmark: _GoBack]Հաշվետու ժամանակաշրջանում իրականացվել է ՀՍՏ ԻՍՕ/ԻԷԿ 17011 ստանդարտի պահանջներին համապատասխան ՀԱՄ-ում ներդրված կառավարման համակարգի փաստաթղթերի մոնիթորինգ և արդիականացում:
ՀՀ կառավարության 2014թ. նոյեմբերի 27-ի նիստի N 50 արձանագրային որոշման հավելվածով նախատեսված, Հայաստանի Հանրապետության և Վերակառուցման և զարգացման միջազգային բանկի միջև կնքված վարկային համաձայնագրի շրջանակում միջազգային փորձագետը իրականացրել է «Հավատարմագրման ազգային մարմին» ՊՈԱԿ-ում ներդրված կառավարման համակարգի մոնիթորինգ, ուսումնասիրել է հավատարմագրման ոլորտի օրենսդրական ակտերը և կառավարման համակարգի փաստաթղթերը ու առաջարկություններ ներկայացրել որոշ փաստաթղթերում փոփոխություններ կատարելու վերաբերյալ:
«Հավատարմագրման ազգային մարմին» ՊՈԱԿ-ում ներդրված կառավարման համակարգի գնահատման նպատակով իրականացվել է ներքին աուդիտ՝ 
1)	ՀՍՏ ԻՍՕ/ԻԷԿ 17011-2009 ստանդարտի համապատասխանության ստուգում,  
2)	Գրառումների կառավարման ընթացակարգի ստուգում,
3) Բլանկների կառավարման գործընթացի ստուգում,
4) Կառավարման համակարգի արդյունավետության ստուգում:

4. Միջազգային և տարածաշրջանային հավատարմագրման կազմակերպությունների հետ համագործակցությունը
4.1 «Հավատարմագրման ազգային մարմին» ՊՈԱԿ-ի ներկայացուցիչները մասնակցել են`
- Եվրասիական տնտեսական հանձնաժողովի (ԵՏՀ) տեխնիկական կարգավորման, սանիտարական, անասնաբուժական և բուսասանիտարական միջոցառումների իրականացման խորհրդատվական կոմիտեին կից տեխնիկական կարգավորման և համապատասխանության գնահատման ենթակոմիտեների աշխատանքներին,
- Միջպետական Խորհրդի (ՄՊԽ) հավատարմագրման հարցերով գիտատեխնիկական հանձնաժողովների, հավատարմագրման տարածաշրջանային կազմակերպության ստեղծման հարցերով աշխատանքային խմբերի աշխատանքներին,
- ՀՀ-ԵՄ նոր շրջանակային համաձայնագրի բանակցությունների Առևտրի տեխնիկական խոչընդոտներ ենթախմբի նիստերի աշխատանքներին,
- չգրանցված, կեղծ, անորակ ապրանքի դեմ պայքարին վերաբերող միջազգային կոնֆերանսին:
- մայիսին և նոյեմբերին մասնակցել են Հավատարմագրման Եվրոպական Համագործակցության (EA) գագաթնաժողովներին:
4.2 2016 թվականի հուլիսի 22-ին «Հավատարմագրման ազգային մարմին» ՊՈԱԿ-ը հայտ էր ներկայացրել EA-ի քարտուղարություն՝ հավատարմագրման եվրոպական համագործակցությանը (EA)՝ ասոցացված անդամ դառնալու նպատակով: 
Սույն թվականի նոյեմբերի 24-ին Շվեդիայում կայացած գագաթնաժողովում միաձայն որոշմամբ ընդունվեց «Հավատարմագրման ազգային մարմին» ՊՈԱԿ-ը (ARMNAB) ՀԵՀ (EA)-ի ասոցացված անդամ դառնալու վերաբերյալ որոշումը և ստորագրվեց անդամակցության համաձայնագիրը:
Հավատարմագրման ազգային մարմնի անդամակցությունը Եվրոպական հավատարմագրման համագործակցությանը առաջին քայլն է հավատարմագրման գործունեության արդյունքների երկկողմ/բազմակողմ ճանաչման համաձայնագրերի կնքման գործընթացում: 
Այդ նպատակով «Հավատարմագրման ազգային մարմին» ՊՈԱԿ-ը պետք է անցնի հավասարության սկզբունքով փորձագիտական գնահատում՝ ՀԵՀ-ն (EA)-ի անդամ-պետությունների հավատարմագրման ազգային մարմինների գնահատողներից կազմված գնահատման խմբի կողմից և դրական արդյունքների դեպքում՝ կկնքի երկկողմ/բազմակողմ ճանաչման համաձայնագիր: Երկկողմ/բազմակողմ ճանաչման համաձայնագիրը հնարավորություն կտա «Հավատարմագրման ազգային մարմին» ՊՈԱԿ-ին առանց լրացուցիչ գնահատման բազմակողմ ճանաչման համաձայնագրեր կնքել Լաբորատորիաների հավատարմագրման միջազգային (ILAC) և Հավատարմագրման միջազգային ֆորում (IAF) միջազգային կազմակերպությունների հետ:
Համաձայնագրերի կնքման արդյունքում կկրճատվի թե՛ արտադրողի և թե՛ ներմուծողի ծախսերը, քանի որ այն կրճատում կամ վերացնում է արտադրանքի (ծառայության)` մյուս երկրում վերագնահատման անհրաժեշտությունը, կապահովի ապրանքների ազատ տեղաշարժը և կնպաստի տնտեսության զարգացմանը:
Հավատարմագրված համապատասխանության գնահատման մարմինների տրամադրած սերտիֆիկատները, փորձարկման արձանագրությունները և հաշվետվությունները կճանաչվեն ու կընդունվեն երկկողմ/բազմակողմ ճանաչման համաձայնագրեր ստորագրած ազգային հավատարմագրման մարմինների կողմից: երկկողմ/բազմակողմ ճանաչման համաձայնագրերի կնքման նպատակն է հասնել հավատարմագրված մարմինների իրազեկության համընհանուր մակարդակի և կրճատել կամ վերացնել բազմակի գնահատումների անհրաժեշտությունը: 

5. Հավատարմագրման ոլորտին առնչվող օրենսդրական և իրավական ակտերի մշակում, ստանդարտացման փաստաթղթերի մշակման աշխատանքներին մասնակցություն

· Մշակվել և ՀՀ տնտեսական զարգացման և ներդրումների նախարարություն է ներկայացվել «Հավատարմագրման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծը,
· «Հավատարմագրման ազգային մարմին» ՊՈԱԿ-ի աշխատակիցը մասնակցել է Սանկտ-Պետերբուրգ քաղաքում անցկացվող «Ռուսաստանի Դաշնության հավատարմագրման համակարգի խնդիրները և զարգացման հեռանկարները» ծրագրի շրջանակներում կազմակերպված միջազգային կոնֆերանսին, որի ընթացքում քննարկվել են հետևյալ թեմաները՝ Հավատարմագրման համակարգի զարգացման նոր հայեցակարգը և միջազգային փորձը, Եվրասիական տարածաշրջանում հավատարմագրման մարմինների տարածաշրջանային կազմակերպության ստեղծման մասին և ՌԴ-ի հավատարմագրման համակարգի զարգացման ու հետագա բարեփոխումների վերաբերյալ առաջարկությունները: Կոնֆերանսի ընթացքում փորձի փոխանակման նպատակով անցկացվել են երկկողմ հանդիպումներ ՌԴ-ի, Բելառուսի և Ղրղստանի հավատարմագրման մարմինների ներկայացուցիչների և ՀՀ-ի ներկայացուցիչների հետ. քննարկվել են մի շարք հարցեր կապված հավատարմագրման համակարգի և հավատարմագրման գործընթացի համապատասխանեցմանը միջազգային և տարածաշրջանային պահանջներին, քննարկվել են խնդիրներ կապված ՄՄ տեխնիկական կանոնակարգերի շրջանակներում իրականացվող համապատասխանության գնահատման աշխատանքների հետ և առաջարկվել լուծումներ: 
Կոնֆերանսի ընթացքում քննարկված հարցերը կօգնեն Հայաստանի Հանրապետությունում հավատարմագրման ազգային համակարգի բարեփոխման և համապատասխանության գնահատման մարմինների հավատարմագրման աշխատանքների արդյունքների երկկողմ և բազմակողմ ճանաչման հարցում:
· «Հավատարմագրման ազգային մարմին» ՊՈԱԿ-ի աշխատակիցը մասնակցել է Ռուսաստանի Դաշնության մայրաքաղաք Մոսկվայում անցկացվող «Համապատասխանության գնահատման տիպային սխեմաների մշակման աշխատանքային խմբի» նիստի աշխատանքներին:
· «Հավատարմագրման ազգային մարմին» ՊՈԱԿ-ի ներկայացուցիչները մասնակցել են «Ստանդարտների ազգային ինստիտուտ» ՓԲԸ ՏՀ 21 «Համապատասխանության գնահատում և կառավարման համակարգեր» ստանդարտացման տեխնիկական հանձնաժողովի աշխատանքներին, որի ընթացքում քննարկվել են հետևյալ ազգային ստանդարտների նախագծերը.
ՀՍՏ ԻՍՕ/ԻԷԿ ՏՍ 17021-3-2016 «Համապատասխանության գնահատում. Կառավարման համակարգերի աուդիտ և սերտիֆիկացում իրականացնող մարմիններին ներկայացվող պահանջներ. Մաս 3. Որակի կառավարման համակարգերի աուդիտ և սերտիֆիկացում իրականացնելու համար իրազեկությանը ներկայացվող պահանջներ»,
ՀՍՏ ԻՍՕ/ԻԷԿ ՏՍ 17021-4-2016 «Համապատասխանության գնահատում. Կառավարման համակարգերի աուդիտ և սերտիֆիկացում իրականացնող մարմիններին ներկայացվող պահանջներ. Մաս 4. Միջոցառումների կայունության կառավարման համակարգերի աուդիտ և սերտիֆիկացում իրականացնելու համար իրազեկությանը ներկայացվող պահանջներ»,
ՀՍՏ ԻՍՕ/ԻԷԿ ՏՍ 17021-5-2016 «Համապատասխանության գնահատում. Կառավարման համակարգերի աուդիտ և սերտիֆիկացում իրականացնող մարմիններին ներկայացվող պահանջներ. Մաս 3. Որակի կառավարման համակարգերի աուդիտ և սերտիֆիկացում իրականացնելու համար իրազեկությանը ներկայացվող պահանջներ»,
ՀՍՏ ԻՍՕ/ԻԷԿ ՏՍ 17021-6-2016 «Համապատասխանության գնահատում. Կառավարման համակարգերի աուդիտ և սերտիֆիկացում իրականացնող մարմիններին ներկայացվող պահանջներ. Մաս 6. Բիզնեսի շարունակականության կառավարման համակարգերի աուդիտ և սերտիֆիկացում իրականացնելու համար իրազեկությանը ներկայացվող պահանջներ»
ՀՍՏ ԻՍՕ/ԻԷԿ ՏՍ 17021-7-2016 «Համապատասխանության գնահատում. Կառավարման համակարգերի աուդիտ և սերտիֆիկացում իրականացնող մարմիններին ներկայացվող պահանջներ. Մաս 7. Իրազեկության պահանջներ ճանապարհային երթևեկության անվտանգության կառավարման համակարգերի աուդիտի և սերտիֆիկացման համար»:
· Մասնակցել են Մաքսային միությանը Հայաստանի Հանրապետության անդամակցության շրջանակներում կազմակերպված կլոր սեղաններին, տեսակոնֆերանսներին, որոնց ընթացքում քննարկվել են Մաքսային միության տեխնիկական կանոնակարգերը, համապատասխանության գնահատման տիպային սխեմաները և Մաքսային Միության այլ որոշումներ:

6. Հավատարմագրման ոլորտի միջազգային և տարածաշրջանային փաստաթղթերի և ուղեցույցների թարգմանություն 

Հավատարմագրման ոլորտին առնչվող փաստաթղթերի թարգմանության նպատակով, «Գնումների մասին» ՀՀ օրենքի համաձայն, դեկտեմբերին հայտարարվել է մրցույթ, որի արդյունքում հաղթող ճանաչված կազմակերպությունը կթարգմանի հավատարմագրման ոլորտին առնչվող փաստաթղթերը ռուսերեն և անգլերեն լեզուներով: 

7. Հավատարմագրման ծառայություններին և ոլորտին առնչվող հարցերի լուսաբանման, իրազեկման միջոցառումների, վերապատրաստման դասընթացների կազմակերպում և համապատասխան վկայագրերի տրամադրում

7.1 2016 թվականի ընթացքում «Հավատարմագրման ազգային մարմին» ՊՈԱԿ-ը իր էլեկտրոնային կայքում /www.armnab.am/ պարբերաբար արդիականացրել է հետևյալ տեղեկատվությունը՝
- հավատարմագրման ոլորտին առնչվող օրենսդրական և իրավական ակտերը, հավատարմագրման չափանիշներն ու պահանջները, հավատարմագրման գործընթացին առնչվող փաստաթղթերը, մասնավորապես հայտատուների կողմից հավատարմագրման նպատակով ներկայացվող հայտերի և հավատարմագրման փաստաթղթերի ձևերը, ՀՀ-ում հավատարմագրված փորձարկման լաբորատորիաների ու սերտիֆիկացման մարմինների ցանկերը և այլն:
7.2 ՀՀ տնտեսական զարգացման և ներդրումների նախարարությունում կազմակերպվել են մի շարք հանդիպումներ ՀՀ-ում հավատարմագրված փորձարկման լաբորատորիաների հետ, որտեղ քննարկվել և առաջարկություններ են ներկայացվել փորձարկման լաբորատորիաների միջլաբորատոր համեմատություններին մասնակցության և չափման միջոցների/փորձարկման սարքավորումների տրամաչափարկման գործընթացի իրականացման հնարավորության վերաբեյալ, ինչպես նաև ներկայացվել է փորձարկման լաբորատորիաների կողմից էլեկտրոնային հսկման Lims համակարգի կիրառման առավելություններն ու արդյունավետությունը:
7.3 Հավատարմագրման ազգային մարմնի կողմից կազմակերպվել են վերապատրաստման դասընթացներ՝ հետևյալ թեմաներով.
- «Հավատարմագրման ազգային մարմին» ՊՈԱԿ-ը հավատարմագրված և հավատարմագրմանը հավակնող փորձարկման լաբորատորիաների մասնագետների համար կազմակերպվել են «Համապատասխանության գնահատում, հավատարմագրման (ԵԱՏՄ) պահանջներ, ՀՍՏ ԻՍՕ/ԻԷԿ 17025-2005 ստանդարտի հիմնական պահանջները» թեմայով վերապատրաստման դասընթացներ: Դասընթացներին մասնակցել են 22 կազմակերպություններից ընդհանուր թվով 60 ներկայացուցիչներ և ստացել են վկայագրեր:
8. Համապատասխանության գնահատման մարմինների (ՀԳՄ) հավատարմագրման գործընթացի կազմակերպում և հավատարմագրում

Համաձայն Հայաստանի Հանրապետության կառավարության 2012 թվականի սեպտեմբերի 6-ի N 1201-Ն որոշման 1-ին կետով հաստատված համապատասխանության գնահատման մարմինների հավատարմագրման կարգի` իրականացվել են ստորև նշված համապատասխանության գնահատման մարմինների հավատարմագրման նպատակով ներկայացված հավատարմագրման գործընթացի կազմակերպման աշխատանքները:

	ԳՈՐԾԸՆԹԱՑԻ ԱՆՎԱՆՈՒՄԸ
	ՍԵՐՏԻՖԻԿԱՑՄԱՆ ՄԱՐՄԻՆ
	ՓՈՐՁԱՐԿՄԱՆ ԼԱԲՈՐԱՏՈՐԻԱ
	ՏԵԽՆԻԿԱԿԱՆ ՀՍԿՈՂՈՒԹՅՈՒՆ ԻՐԱԿԱՆԱՑՆՈՂ ՄԱՐՄԻՆ
	ԸՆԴԱՄԵՆԸ

	2016 թ.

	Հավատարմագրման հայտեր
	7
	9
	1
	17

	Հավատարմագրման ընդլայնման հայտեր
	2
	2
	0
	4

	Հավատարմագրման գործընթացը

	Գնահատման խմբի ձևավորում
	8
	12
	1
	21

	Փաստաթղթերի փորձաքննություն
	8
	12
	1
	21

	Լրացուցիչ փաստաթղթերի փորձաքննություն
	4
	8
	0
	12

	Գնահատում ըստ գործունեության իրականացման վայրի
	6
	11
	1
	18

	Պարբերական գնահատում
	0
	2
	0
	2

	Հավատարմագրման դադարեցում
	1
	0
	0
	1

	Հավատարմագրման վերաբերյալ որոշումը

	Հավատարմագրման վկայագրի տրամադրում
	3
	6
	1
	10


 
 
9. Հավատարմագրման մասնագիտացված ծրագրային ապահովում

9.1 ՀՀ կառավարության 2014 թ.-ի նոյեմբերի 27-ի նիստի N 50 արձանագրային որոշման հավելվածով նախատեսված, Հայաստանի Հանրապետության և Վերակառուցման և զարգացման միջազգային բանկի միջև կնքված վարկային համաձայնագրի շրջանակում՝ ՀԱՄ-ի կողմից մշակվել է «ՏՏ համակարգի մշակում, այդ թվում Էլեկտրոնային համակարգի միջոցով համապատասխանության գնահատման մարմինների հավատարմագրման գործընթացի կազմակերպում»  տեխնիկական առաջադրանքը (ToR):
9.2 Իրականացվել է սերտիֆիկացման մարմինների և փորձարկման լաբորատորիաների (կենտրոնների) միասնական ռեեստրի արտաքին և փոխադարձ առևտրի միասնական տեղեկատվական համակարգի ստեղծմանն ուղղված աշխատանքներ՝ համաձայն Եվրասիական տնտեսական հանձնաժողովի կոլեգիայի 
N 38  և N 39 որոշումների:
9.3 Ստեղծվել է ենթահամակարգը, որը կիրականացնի ԵԱՏՄ ռուսերեն սերտիֆիկատների, հայտարարագրերի, սերտիֆիկացման մարմինների և լաբորատորիաների տվյալների փոխանակում էլեկտրոնային փոստի միջոցով: 
Ստեղծված ենթահամակարգը կատարում է հետևյալ գործողությունները՝
- ստանում է հարցումներ XML ֆորմատով,
- պատրաստում է պատասխան XML ֆայլը,
- կազմում է համապատասխան zip ֆայլը։
Հարցումների պատասխանները կազմելու համար, անհրաժեշտ է ներկայում աշխատող համակարգում (բազայում և ծրագրում) իրականացնել փոփոխություններ:

10. Այլ աշխատանքներ

10.1 Իրականացվել է ՀՀ կառավարության 2014թ. նոյեմբերի 19-ի N 1301-Ն որոշմամբ սահմանված Եվրասիական տնտեսական միության տեխնիկական կանոնակարգերին համապատասխանության սերտիֆիկատի միասնական ձևին համապատասխան՝ համապատասխանության սերտիֆիկատների բլանկների տպագրությունը և տրամադրումը համապատասխանության գնահատման մարմիններին:
10.2 Մշակվել և ներկայացվել է «Հավատարմագրման ազգային մարմին» ՊՈԱԿ-ի, ինչպես նաև Որակի ենթակառուցվածքի բարեփոխումների մասով 2017-2019թթ. միջնաժամկետ ծախսային ծրագրի (ՄԺԾԾ) հայտերի, ինչպես նաև 2017 թվականի բյուջետային հայտերի նախագծերը:
10.3 «Հավատարմագրման ազգային մարմին» ՊՈԱԿ-ը հանդիպումներ է ունեցել Համաշխարհային բանկի ներկայացուցիչների հետ, ինչպես նաև Հայաստանի Հանրապետության և Վերակառուցման և զարգացման միջազգային բանկի միջև ստորագրված «Առևտրի խթանման և որակի ենթակառուցվածքի ծրագիր» վարկային համաձայնագրի (8390-AM) շրջանակներում մի շարք տեխնիկական առաջադրանքներ են (ToR) մշակվել  ու ՀՀ տնտեսական զարգացման և ներդրումների նախարարություն ներկայացվել: 
10.4 Եվրասիական տնտեսական միության (ԵԱՏՄ) պայմանագրով նախատեսված պարտավորությունների իրականացման նպատակով`
 - Մաքսային միության տեխնիկական կանոնակարգերի համաձայն տրված համապատասխանության սերտիֆիկատների և հայտարարագրերի միասնական ռեեստրներում ներառվել են՝ 
1 3558 համապատասխանության հայտարարագիր, 
2 201 համապատասխանության սերտիֆիկատ:
- Փորձարկման լաբորատորիաների (կենտրոնների) և սերտիֆիկացման մարմինների Մաքսային միության միասնական ռեեստրում ներառվել են՝
1 4 փորձարկման լաբորատորիա, 
2 3 սերտիֆիկացման մարմին:
- Հիմք ընդունելով ՀՀ կառավարության 2015թ· մայիսի 21-ի N 552-Ն որոշումը, վարվել է ՀՀ տեխնիկական կանոնակարգերին համապատասխան համապատասխանության սերտիֆիկատների և համապատասխանության հայտարարագրերի ռեեստրը, մասնավորապես ներառվել են՝ 
1) 483 համապատասխանության հայտարարագիր,
2) 127  համապատասխանության սերտիֆիկատ:
- Հավատարմագրված համապատասխանության գնահատման մարմինների ազգային ռեեստրում ներառվել են՝
1 4 փորձարկման լաբորատորիա, 
2 1 տեխնիկական հսկողություն իրակնացնող մարմին:
10.5 Հաշվետու ժամանակաշրջանում «Հավատարմագրման ազգային մարմին» ՊՈԱԿ-ի կողմից իրականացվել են ընթացիկ աշխատանքներ, պատասխանվել են Հայաստանի Հանրապետության տենտեսական զարգացման և ներդրումների նախարարությունից, մի շարք կազմակերպություններից ստացված գրություններին: 

11. Գործունեության ֆինանսատնտեսական արդյունքները

